
სხვადასხვა სახელმწიფოს მხრიდან დემოკრატიზაციისაკენ მისწრაფების 

სამოტივაციო გარემოებების შესწავლა პოლიტიკის მეცნიერების მკვლევართათვის 

საკმაოდ აქტუალურია. წინამდებარე კვლევა მიზნად ისახავს ქვეყანათა მხრიდან 

დემოკრატიზაციისაკენ სწრაფვის განმაპირობებელი ფაქტორების გამოვლენას. 

კვლევითი სტატიების ანალიზზე დაყრნობითა და საქართველოსა და ბელარუსის  

შემთხვევების შესწავლის შედეგად, შევეცადეთ, დაგვედგინა წამოყენებული 

ჰიპოთეზის მართებულობა. კვლევის შედეგად, დადასტურდა, რომ რიგ 

სახელმწიფოთა სწრაფვას დემოკრატიზაციისაკენ განაპირობებს მათი სურვილი, 

ინტეგრირდნენ დასავლურ სივრცეში, რაც თავის მხრივ,  საფრთხის ბალანსირების 

ლოგიკით, გარე საფრთხისგან თავდაცვის მოტივით არის განპირობებული. ნაშრომში 

განვითარებული ეს მოსაზრება საინტერესო შეიძლება აღმოჩნდეს საერთაშორისო 

ურთიერთობების დარგის მკვლევარებისათვის, რათა დადგინდეს, რეალპოლიტური 

პრაგმატიზმის გარდა, სხვა რა ფაქტორები, და რა სიძლიერით, ახდენენ გავლენას 

დემოკრატიზაციის სურვილის ჩამოყალიბებაზე.  

